
PAKAR YANG PURA-PURA 
Pakar pura-pura kelihatan dan bertutur sama seperti 
pakar yang sebenar,  tetapi biasanya mereka tidak 
memiliki kelayakan yang benar mahupun relevan. 
Contohnya, seorang individu yang mendakwa perubahan 
iklim adalah palsu berkata, “Saya seorang pakar dengan 
3 ijazah.”  Mereka mungkin menipu dan tidak memiliki 
ijazah langsung, atau mereka mungkin memiliki tiga 
ijazah dalam bidang Sastera. Lakukan carian di Internet 
untuk menyemak kesahihan pakar - pakar ini. Jikalau 
maklumat mereka susah dicari, ini mungkin bermakna 
mereka adalah palsu.

FAKTA PALSU DAN 
DIPUTARBELITKAN 
Berita palsu di Internet bergantung pada maklumat palsu 
dan fakta benar yang diputarbelitkan untuk mengubah 
maksud sebenar sesuatu kenyataan. Semak sama ada 
sumber lain yang boleh dipercayai turut mendakwa 
perkara yang sama, dan pastikan semua konteks fakta 
yang diberikan adalah lengkap dan tepat.

MEMANIPULASI FOTO 
Foto boleh diubah sehingga ia langsung tidak kelihatan 
seperti foto yang asal. Jika sesuatu foto yang menular 
meragukan anda, lakukan carian imej balikan pada Google 
atau TinEye untuk mencari sumber imej dan artikel.

VIDEO PALSU 
Baru-baru ini, semakin banyak video palsu telah muncul 
yang memaparkan ahli politik dan pelakon mengatakan 
sesuatu yang tidak benar. Untuk mencari sumber dan 
menentukan kesahihan video, lakukan carian bagi tajuk 
video tersebut. 

03 DATA YANG MENGELIRUKAN 
Meskipun nombor tidak menipu, individu tertentu boleh 
memanipulasikannya untuk menjadi palsu. Contohnya, 
kaji selidik yang mendakwa 80% warga Singapura
makan makanan segera setiap hari tetapi hanya 
menggunakan sampel saiz seramai 10 orang, dan ini
tidak menggambarkan keseluruhan negara. Pastikan
anda menyemak saiz sampel kaji selidik dan kesahihan 
pihak yang menyediakan statistik tersebut. 

Pelajari teknik berlainan yang digunakan 
untuk menghasilkan berita palsu, dan tip-tip 
untuk melindungi diri anda di Internet. 

Pastikan dahulu sebelum 
berkongsi sesuatu,

SEMAK DAHULU!


